
ABSTRAC T 

The frequent demand for aesthetics in adults has resulted 
in dynamic changes in the methods and appliances with 
which orthodontic treatment is carried out, from braces 
welded to metal rings to clear aligners. With these new 
developments in technology and the continued demands 
of clinicians, advances were also made in bonding materi-
als. Particularly challenging is the bonding of brackets to 
the surfaces of prosthetic restorations made of different 
types of ceramics, where their glass surface is not suitable 
for resin penetration, so there is a higher failure rate com-
pared to bonding brackets to enamel. It mainly depends on 
the type of ceramic, the preparation of their surface, the 
bonding material, the type of brace and other factors. This 
review of the literature aims to analyze the factors that af-
fect the shear bond strength (SBS) of orthodontic brack-
ets attached to the surface of different types of ceramics 
used for prosthetic tooth restoration. Through this, we aim 
to contribute in determining a more appropriate way for 
bonding orthodontic brackets to the surfaces of ceramic 
prosthetic restorations.

Keywords: orthodontic brackets, ceramics, phosphoric 
acid, HFA, SBS.

ABSTRAK TI

Kërkesa e shpeshtë për estetikë te të rriturit ka rezultuar 
me ndryshime dinamike në metodat dhe aparaturat me të 
cilat zhvillohet tretmani ortodontik, nga breketa të saldu-

ara në unaza metalike deri në trajtimi me maskerina transpar-
ente. Me këto zhvillime të reja në teknologji dhe me kërkesat e 
vazhdueshme të klinicistëve, u bënë përparime edhe në mate-
rialet e bondimit. Posaqërisht sfidues është bondimi i breketave 
në sipërfaqet e restaurimeve protetike nga lloje të ndryshme të 
qeramikës, ku sipërfaqja prej qelqi nuk është e përshtatshme për 
depërtimin e rezinës, andaj ka një shkallë më të lartë të dështimit 
krahasuar me ngjitjen e breketave në smalt. Kjo varet kryesisht 
nga lloji i qeramikës, parapërgatitja e sipërfaqes së tyre, material-
it bondues, llojit të breketës dhe faktorë të tjerë. Ky punim synon 
që nëpërmjet rishikimit të literaturës, të analizoj faktorët që nd-
ikojnë në forcën ngjitëse (shear bond strength - SBS) të breketave 
ortodontike të ngjitura në sipërfaqe të qeramikave të ndryshme 
që përdoren për restaurim protetik të dhëmbëve. Me këtë do të 
përpiqemi të japim kontribut në përcaktimin e një mënyre më të 
përshtatshme për ngjitjen e breketave ortodontike në sipërfaqet 
e restaurimeve protetike nga qeramika. 

Fjalët kyçe: breketat ortodontike, qeramika, acid fosforik, HFA, 
SBS.

Hyrje

Eliminimi i problemeve estetike është bërë një nga im-
perativët e kohës, pasiqë kjo ndikon shumë në shprehjen 
e vetëbesimit dhe pranueshmërinë sociale të individit 
modern. Si edhe në lëmi të tjera të mjekësisë që merren 
me estetikë, ashtu edhe në Ortodonci bëhen veprime për 

pranishme pas shpërlarjes me ujë dhe tharjes me ajër, 
nuk kanë thellësi uniforme dhe aparatet fikse lidhen me 
sipërfaqen e smaltit me anë të materialeve ngjitëse në 
boshllëqet në mure ose në qendër të prizmave heksago-
nale të smaltit [8].

Nga ana tjetër, denticioni i adultëve shpeshherë restau-
rohet me kompozite, aliazhe dhe qeramika në formë të 
pllombave, fasetave dhe kurorave, e që kërkon metoda 
ngjitëse të ndryshme nga metodat që përdoren në smalt. 
Posaqërisht sfiduese është ngjitja e breketave ortodon-
tike në restaurime qeramike, sipërfaqja prej qelqi e të 
cilave nuk është e përshtatshme për depërtimin e rezinës 
dhe ka një shkallë më të lartë të dështimit krahasuar me 
ngjitjen e breketave në smalt [7].

Forca e mjaftueshme e ngjitjes së breketës është thel-
bësore për trajtimin ortodontik, që nënkupton se breketat 
e ngjitura duhet të përballojnë forcat okluzale gjatë trajti-
mit, mastikacionin dhe ngarkesën e harkut [4, 8] Breketa 
e ngjitur duhet t’u rezistojë këtyre forcave të shumëfishta 
në ambientin e komplikuar oral, brenda lagështisë dhe 
ndryshimeve të shpejta të temperaturës dhe Ph-së. Forca 
e dobët ngjitëse dhe dështimet e përsëritura të ngjitjes re-
zultojnë në kohëzgjatje të prolonguar të trajtimit dhe në 
kosto më të lartë për ortodontin dhe pacientin [4].

Nevoja për të fituar forcë më të madhe ngjitëse shfaq 
nevojën për të gjetur një metodë më efikase dhe të be-
sueshme për t’i ngjitur breketat ortodontike në kurorat 
e qeramikës. Nga ana tjetër, forca ngjitëse duhet të jetë 
e duhur dhe jo ekstremisht e fortë, me qëllim heqjen e 
lehtë dhe të sigurt të breketave pas trajtimit ortodontik, 
gjegjësisht për të zvogëluar gjasat e dëmtimit të sipër-
faqes së restaurimit protetik  [10]. Sipas Schmage forca 
ngjitëse (SBS) me interval 6-10MPa është e mjaftueshme 
për ngjitjen e suksesshme të breketave ortodontike [11].  

Forca ngjitëse e breketave në restaurime të ndryshme 
mvaret nga shumë faktorë, siç janë: materiali restaurues 
dhe përpunimi i sipërfaqes, materiali dhe dizajni i bre-
ketës, veçoritë e adhezivit dhe burimit të dritës polim-
erizuese  [12]. Përveç kësaj, ka shumë faktorë të tjerë që 
potencialisht mund të kontribuojnë në forcën e ngjitjes, 
duke përfshirë llojin e kondicionerit, koncentrimin e 
acidit, koha e brejtjes, përbërja e adhezivit, mjedisi i go-
jës, aftësitë e klinicistit, etj [6].

Sistemet moderne të ngjitjes me bazë rezine bazohen në 
parimet e retensionit mikromekanik. Për ta arritur këtë, 
në përgjithësi përdoret një acid, gjegjësisht acidi ortofos-
forik 37% që pastron sipërfaqen dhe shpërndan miner-
alet. Por, një metodë mekanike ose kimike ndryshe nga 
protokoli i brejtjes në smalt duhet të aplikohet në lloje 
të ndryshme të restaurimeve, në menyrë që të reduk-

të eliminuar shqetësimet e ndryshme estetike dhe funk-
sionale. Këto veprime përfshijnë korigjimin e anomalive 
dentare dhe skeletore, që në masë më të madhe nënkup-
ton përdorimin edhe të aparateve fikse ortodontike.

Në zanafillat e para të aparateve ortodontike fikse, bre-
ketat ishin të salduara në unaza ari ose çeliku jokoro-
dues. Unazat vendoseshin rreth e përqark dhëmbit, gjë 
që kërkonte krijimin e hapësirave aproksimale ndërmjet 
secilit dhëmb për vendosje të unazës. Procesi i ndarjes 
bëhej me tela apo goma elastike ndërmjet dhëmbëve, 
procedurë që merrte kohë të ortodontit dhe ishte e pa-
përshtatshme për pacientin. Në fund të trajtimit këto 
hapesira duhej të mbylleshin sërish. Pos që kishin një 
paraqitje plotsisht jo-estetike, unazat ishin shpesh herë 
shkaktari i iritimit të indeve të buta dhe formimit të plla-
kut dentar, duke shkaktuar dekalcifikim te smaltit ndër 
unazë si pasojë e vështirësive në mbajtjen e një higjiene 
të mirë orale [1].

Me prezantimin e teknikës ngjitëse me brejtje me acid 
nga Buonocore në vitin 1955 dhe me permirësimet e 
mëvonshme nga Newman, ngjitja direkt e breketave ort-
odontike në dhëmbë u bë një teknikë klinikisht e pranuar 
dhe që nga ajo kohë ka avancuar shumë [2–4]. Buonocore 
aplikoi acidin fosforik 85% për brejtje në smalt dhe kësh-
tu u bë pionier i shkencës në ortodonci, duke siguruar një 
metodë për ngjitjen e strukturave akrilike në smalt  [2]. 
Megjithatë, Newman [3] dhe Retief [5] në vitet 1960 filluan 
të përdorin acid fosforik me modifikim në përqindje dhe 
kohë të aplikimit. Kjo qasje, e cila kryesisht eliminoi per-
dorimin e unazave në secilin dhëmb, siguroi kushte më 
të mira për mirëmbajtjen e higjienës orale dhe mundësoi 
avantazhe të tjera, si ngadalësimin e formimit të pllakut, 
inflamimit gingival, paraqitje estetike më të mirë, si dhe 
mundësoi vendosje më të lehtë të aparatit fiks ortodon-
tik, si për pacientët ashtu edhe për ortodontët [6, 7].

Mundësia e ngjitjes së elementeve të aparatit fiks drejt-
përdrejt në smalt apo në materialet restaurative/prote-
tike, e ka bërë më të lehtë dhe më estetik trajtimin ort-
odontik, posaqërisht te pacijentët e rritur. Gjithashtu, një 
progres i këtillë është parë edhe te materialet dhe meto-
dat e përpunimit të sipërfaqes së smaltit dhe sipërfaqeve 
jo të smaltit [8].

Në praktikën bashkëkohore, për brejtje të smaltit është 
aplikuar xhel ose tretësirë e acidit ortofosforik 37% në 
kohëzgjatje prej 30 sekondave, me çka mineralet në 
sipërfaqen e smaltit shpërbëhen. Paraqitja e vendeve të 
retensionit në smalt është si më poshtë: muret e prizmave 
të smaltit mbeten të qëndrueshme ndërsa bërthama 
është hequr, muret e prizmave janë hequr ndërsa bërtha-
ma mbetet e qëndrueshme, ose të dy strukturat janë 
hequr (tipi 1 dhe 2)  [9]. Këto zona të demineralizuara të 

sipërfaqes  [11]. Në të kaluarën, ngjitja me qeramika 
tradicionale feldspatike është studiuar mirë dhe metoda 
të ndryshme të trajtimit të siperfaqes janë perdorur, duke 
përfshirë freza diamanti, zallim me ajer, acid hidrofluo-
rik (HFA), acid fosforik (PHA), acid fluorid fosfat (APF), 
brejtje me lazer etj., duke ekspozuar avantazhet dhe disa-
vantazhet e tyre [23, 25–28]. Nuk ka dakordim të pergjith-
shëm mbi sistemin ngjitës ideal, por janë përshkruar disa 
metoda të ngjitjes që mund të jenë të pranueshme [29]. 
Metoda më e zakonshme e përdorur është brejtja me 
HFA. Megjithatë, HFA është një solucion acidik i fortë 
që duhet të aplikohet me kujdes të madh duke shman-
gur kontaktin me indet e buta [30–32]. Në një studim të 
realizuar nga Schmage et al, u testua efekti i 4 metodave 
të ndryshme të kondicionimit të sipërfaqes: gërryerja me 
frezë diamanti fine, zallimi me rërë (sandblasting), acid 
hidrofluorik 5% dhe aplikimi i silantit për ngjitjen e bre-
ketave metalike në sipërfaqe të qeramikës feldspatike. 
Forca ngjitëse e breketave në sipërfaqe qeramike të tra-
jtuara nga gërryerja mekanike me freza diamanti fine (1, 
6 MPa) ose me rërë (2, 8 MPa) ishin më të ulëtat.  Në anën 
tjetër, acidi hidrofluorik me dhe pa silan (12.2 dhe 14.7 
MPa), silikatizimi (14.9 MPa) dhe zallimi me silan (15.8 
MPa) ishin dukshëm më të larta (P <.001). Zallimi me 
rërë dhe preparimi me diamant treguan vrazhdësinë më 
të lartë të sipërfaqes, ashtu që mund të dëmtojnë sipër-
faqen e qeramikës [11].

Disa studime tregojnë që kondicionimi kimik duke 
përdorur silanin rrit adhezionin e ngjitësit nga kom-
pozit-rrëshira me sipërfaqen e qeramikës [11,  
14–17, 25, 33]. Silanet krijojnë lidhje kimike mes por-
celanit dhe kompozit rezinës duke rritur kështu forcën 
ngjitëse  [17]. Silani është një molekulë bifunksionale e 
aftë për të formuar një lidhje kimike ndërmjet grupit hi-
droksil (OH) të silikës në sipërfaqe qeramike me matricën 
rrëshinore të kompozitit duke rritur kështu adhezionin 
e ngjitësit nga kompozit-rrëshira me sipërfaqen e qera-
mikës  [33, 34]. Megjithatë, me rritjen e fazes kristalore 
në përmbajtjen e qeramikës, ky reaksion kimik bëhet më 
pak efikas për shkak të niveleve më të ulëta të silikës [34]. 

Edhe Kocadereli me bashk [33] raportuan se kur breketat 
qeramike duhet të ngjiten në restaurime nga porcelani, 
brejtja e sipërfaqes së porcelanit me acid (HFA) e nd-
jekur nga aplikimi i silanit ka dhënë rezultate statistikisht 
ndjeshëm më të larta të ngjitjes. Zallimi i sipërfaqes së 
porcelanit para trajtimit të silanit jep lidhje të ngjashme, 
por vetëm zallimi ose brrejtja me acid janë më pak efi-
kase.

Me prezantimin e lazerit, idea e përdorimit të tij si një 
mjet për përforcimin e ngjitjes është bërë e popullarizuar. 
Megjithëse është vlerësuar nga hulumtime të shumta, 
efikasiteti i llojeve të ndryshem të lazerave në kondi-

tohen vështirësitë në trajtimin e pacientëve me aparate 
ortodontike fikse. Janë paraqitur disa teknika për ngjit-
jen e breketave në siperfaqet e materialeve të ndryshme 
restauruese, të cilat dallojnë nga mënyra e përgatitjes së 
sipërfaqes dhe agjentit ngjitës të aplikuar. Disa nga këto 
perdorin acidin fosforik, disa acidin hidrofluorik (HFA) 
ose fluorid fosfat te acidifikuar, ndërsa të tjerët përdorin 
procedurat e ashpërsimit mekanik si: zallimi (sandblast-
ing), freza prej gurëve të diamantit etj [8, 10, 11, 13–18].

Lloji i qeramikës

Në stomatologji, lloje të ndryshme të qeramikave den-
tare janë zhvilluar dhe përdoren si materiale restauruese 
të dhëmbëve. Ato ndryshojnë për nga përbërja kimike, 
vetitë fizike dhe metoda e prodhimit të tyre [19–21]. Qera-
mikat që përdoren më shpesh janë ato feldspatike, llojet 
e zirkonit, litium-disilikati (e-max), etj. Andaj, kur ngjitet 
breketa ortodontike, duhet të merret në konsideratë edhe 
lloji i qeramikës që është përdorur në restaurime [10, 14, 
19, 22].

Në shumicën e rasteve restaurimi nga qeramika mbetet 
në gojë edhe pas trajtimit ortodontik dhe largimit të bre-
ketës. Prandaj, dëmtimi i qeramikës duhet të shmanget 
gjithsesi nga ashpërsimi ekstrem i sipërfaqes para trajti-
mit ose pas largimit të breketave. Lloji i qeramikës që për-
doret si restaurim, posaqërisht sasia e silikës në përbër-
jen kimike të saj, mund të jetë një faktor vendimtar për 
forcën ngjitëse të breketes ortodontike dhe për metodën 
e përzgjedhur për brejtje të sipërfaqes së restaurimit [8, 
10, 11, 23].

Në një hulumtim të realizuar me qëllim të krahasimit të 
forcës ngjitëse të breketave metalike ndaj dy llojeve të 
qeramikës si litium disilikati (E-max) dhe qeramikës hi-
bride (rezin qeramika), të cilat i janë nënshtruar kondi-
cionimit të njëjtë me HFA dhe silan, është vërejtur që 
breketat metalike të ngjitura në qeramika hibride kishin 
forcë ngjitëse më të lartë se ato të ngjitura në sipërfaqe të 
litium disilikatit [24].

Përgaditja dhe përpunimi i sipërfaqes ngjitëse

Përgatitja dhe pastrimi i sipërfaqes është një pjesë inte-
grale e procedurës për ngjitjen e breketave ortodontike. 
Pra, para ngjitjes duhet të eliminohen të gjitha penge-
sat që do të ndikonin në forcën ngjitëse të elementeve 
të aparatit ortodontik fiks. Pos kësaj, hap i rëndësishëm 
është krijimi i fushës së thatë të punës para ngjitjes, sepse 
acidi, prajmerët dhe ngjitësit në dispozicion zakonisht 
janë sisteme hidrofobe [8].

Mënyra e përpunimit të sipërfaqes apo kondicionimi i 
qeramikës para ngjitjes së breketave luan rol të rëndë-
sishëm poashtu në forcën ngjitëse dhe vrazhdësinë e 

Glass jonomeret njihen për vetitë kariostatike përmes 
lirimit të fluorit dhe si adhesive ortodontike, por në rast 
të përdorimit si adheziv për materiale restauruese, forca 
ngjitëse e tyre është dukshëm më e ulët se rezin-kom-
pozitet [1, 16]. 

Qëllimi

Qëllimi i këtij hulumtimi është të kryejë një analizë 
gjithëpërfshirëse dhe të plotë të faktorëve që ndikojnë në 
forcën ngjitëse (shear bond strength - SBS) të breketave 
ortodontike të ngjitura në sipërfaqe të qeramikave të 
ndryshme që përdoren për restaurim protetik të dhëm-
bëve. Për të përcaktuar se cilat metoda dhe materiale 
kanë përqindjen më të lartë të performancës, janë anal-
izuar ndikimi i llojit të qeramikës që përdoret për restau-
rim protetik në SBS të breketave ortodontike, efikasiteti i 
sipërfaqeve ngjitëse të breketave ortodontike në varësi të 
llojit të materialit nga i cili ato përbëhen, ndikimi i mate-
rialeve të ndryshme brejtëse dhe ngjitëse, si dhe roli si-
lanit në parapërgatitjen e sipërfaqeve qeramike. 

Një synim i mëtejshëm i hulumtimit është që të shman-
get brejtja me acid shumë të forte si acidi fluorhidrik 
(HFA) dhe të futet gërryerja me acid fosforik 37% dhe ap-
likimi i silanit si një protokoll i mundshëm për trajtimin 
e sipërfaqes së qeramikës para bondimit të breketave ort-
odontike.

Ky studim synon të shërbejë si një udhëzues klinik për qa-
sjet më të sigurta dhe më efektive për të përpunuar sipër-
faqe të ndryshme të qeramikës për ngjitjen e breketave 
ortodontike dhe të ofrojnë njohuri bazë mbi këtë temë.

Materiali dhe metoda 

Për këtë punim janë përdorur PubMed, EBSCO, Google 
Scholar si dhe mjete elektronike - uebfaqe hulumtuese 
tjera për të marrë artikuj përkatës të botuara në revista 
të rishikuara nga kolegët, nga viti 1955 deri në vitin 2023. 
Fjalët kyçe të përdorura ishin SBS; Breketat ortodontike; 
Kondicionimi; Qeramika; HFA; Acidi fosforik.

Diskutimi  

Kërkesa në rritje për trajtime ortodontike nga pacientët 
që kanë punime protetike të pranishme në gojën e tyre ka 
rezultuar me hulumtime të shumta në gjetjen e mënyrave 
efikase për ngjitje të suksesshme te breketave për sipër-
faqe të qeramikës [28].

Shumica e hulumtimeve në këtë drejtim kanë pasur për 
synim krijimin e një protokoli të suksesshëm të ngjitjes 

cionimin e sipërfaqes së porcelanit apo restaurimeve 
tjera mbetet i diskutueshem [14, 35].

Sipas një hulumtimi të realizuar në vitin 2023, kondi-
cionimi i sipërfaqes së qeramikës me HFA (Acid Hidro-
florik) apo MEP (Monobond Etch & Prime) ka rezul-
tuar me ngjitje mjaft të suksesshem të breketave nga 
metali dhe qeramika në punimet qeramike protetikore 
në dhëmbë [36].

Rrjedhimisht, metodat më të sigurta për ngjitjen e bre-
ketave mbi këto restaurime konsiderohen ato që krijojnë 
fortësi të mjaftueshme ngjitëse, por gjithashtu pasohen 
me largim të lehtë dhe të sigurt të breketave, në mënyre 
që të shmangen mundesitë e dëmtimit të siperfaqes 
restauruese [13–15, 29].

Llojet e breketave

Dizajne i bazës së breketës (i njohur si forma e retension-
it), tipat e ndryshëm të breketave dhe materiali nga i cili 
përbëhen breketat ndikojnë poashtu dukshëm në forcën 
ngjitëse ndaj sipërfaqes së qeramikës. Sipas Mehmeti me 
bp  (2018) breketat e qeramikës ngjiten më fuqishëm në 
sipërfaqe të qeramikës [37].

Në një studim tjetër të realizuar me katër lloje të bre-
ketave si: breketat nga çeliku inox Discovery me bazë 
të strukturuar me lazer (Dentaurum, Ispringen, Gjer-
mani), breketat nga çeliku inox Mini Master me bazë 
micro-etched fotokimike (American Orthodontics, WI, 
USA), breketat Mini Twin prej çeliku inox me bazë mak-
simale të derdhjes me injeksion (Henry Schein Ortho-
dontics, CA, USA) dhe breketat qeramike Radiance me 
bllok bazë mekanike të patentuar (American Orthodon-
tics, WI, USA) u konkludua që vlerat e forcës ngjitëse SBS 
ishin mjaft të ndryshmë ndërmjet katër grupeve. Grupi i 
tretë i breketave Mini Twin prej çeliku inox me bazë mak-
simale të derdhjes me injeksion u karakterizuan me vlerë 
SBS shumë më të ulët se Grupi 1, 2 dhe 4 që nuk vari-
onin shumë nga njëri tjetri. Në anën tjetër Grupi 1 dhe 2 
karakterizoheshin me fraktura të shfaqura në sipërfaqen 
ndërmjet porcelanit dhe adezivit, kurse Grupi 3 dhe 4 në 
sipërfaqen ndërmjet breketit dhe adezivit [38].

Llojet e sistemeve ngjitëse

Deri më sot prodhuesit kanë ofrojnë ahumë sisteme 
ngjitëse ortodontike, të tilla si adhezivë me molekula të 
ndryshme të rrëshirës dhe shumë produkte për trajtimin 
e siperfaqes para ngjitjes [8, 12]. Në përgjithësi, adhezivet 
ortodontikë janë ose rrëshirë kompoziti ose glas-ionomer 
cement (GIC). Disa prej tyre janë më të suksesshëm në 
arritjen e forcës së mjaftueshme të ngjitjes në smalt e disa 
në restaurimet e qeramikës apo materiale tjera [39, 40].

HFA mund të dobësojë strukturën sipërfaqësore të qera-
mikës dhe duke pasur parasysh efektin e saj të dëmshëm, 
nuk duhet të jetë kondicioneri më i përzgjedhur per per-
dorim para ngjitjes se breketave ortodontike në sipërfaqet 
e qeramikës feldspatike, litium disilikatit (E-max) dhe të 
zirkonit. Si përfundim, duhet cekur poashtu që silani ka 
rol kyq në forcën ngjitëse te sipërfaqet e qeramikës që 
permbajnë sasi të konsiderueshme të silikë, kurse te llo-
jet e qeramikës që përmbajnë sasi më të ulët, preferohet 
kondicionim më i vrazhdë me qëllim të krijimit të lidhjes 
mekanike më solide.

